
వేధలు జేయనెవ్విధము తాళుదుము

దేవర యేమియున్  దెలియనియటుల

రావణాదులకు వరంబు లొసంగి720.

యీరీతి వేడుక లివి చూచుకొనుచు

వారి దుర్మార్గముల్ వారింపవేమి

శాప మీఁజాలము సమయుఁ దపంబు

మీపల్కు వర మట్టుమృష యౌను గాన

అనుచు బహుప్రకారాలాపములను

మునిముఖ్యులందఱు మొదలుపెట్టంగ

వనజాసనుఁడు విని వారి నందటిని



మునులు బ్రహ్మతోఁ గూడి వెన్నుని వెదుకఁ బోవుట



అనురాగమునఁ జూచి యాదరింపుచును

తీవరపడనేల తెలియరే మీరు

నావేళ వీ రుగ్రమైనతపంబు
730.

సలుపుట నటుల దుర్జయులుగా వరము

చెలిమి నిచ్చితి నింకఁ జింతింపనేల

ఖలదైత్యులను ద్రుంపఁ గలఁడు వెన్నుండు

కలశాబ్ధిచెంతకుఁ గడువడి నరిగి

శరణంచు నాహరి చరణముల్ గనినఁ

గరుణించి దనుజరాక్షసతతిఁ గూల్చి

జలజాక్షుఁడే ప్రోచు సకలలోకములఁ

దలఁకనేటికి పోవుదము సామికడకు

అని యూరడించి య య్యంబుజాసనుఁడు

తనకొల్వు చాలించి తరలి యందఱిని
740,

